
Nd. 175. Frumvarp
til laga um  breyting á fátækralögum, nr. 43 31. mai 1927.

Flm.: Páll Zóphóniasson, Þorbergur Þorleifsson.

1. gr.
21. gr. fátækralaganna orðist svo:
Hver sá, sem er fullra 16 ára að aldri og hefir íslenzkan ríkisborgararétt, á 

framfærslusveit þar, sem hann á lögheimili, er hann verður fvrst þurfandi 
sveitarstyrks.

Verði ekki upplýst, livar sá, er verður þurfandi fvrir sveitarstyrk, á lög- 
heimili, þá á hann fram færslu í þeirri sveit, sem hann hefir dvalið lengst í á 
síðastliðnu ári, reiknað frá þeim degi að telja, er liann upplýsti fyrir réttum  
aðila, að hann væri þnrfandi fvrir sveitarstyrk.

2. gr.
1 stað 58. gr. til 61. gr. laganna komi ný grein, er orðist svo:
Hvorki dvalarsveit né framfærslusveit liafa rétt til að krefjast þess, að 

þurfam aður sé flu ttur fátækraflutningi.

3. gr.
Lög þessi öðlast þegar gildi.

G r e i n a r g e r ð .

Eins og atvinnuháttum  er hagað nú með þjóðinni, er ekki hægt að sjá neina 
skynsamlega ástæðu til þess að láta m ann vinna sér sveitfesti með tveggja ára 
dvöl i sveitinni. Með þvi getur hann ekki skapað þau verðmæti i viðkomandi 
sveitarfélagi, er réttlæti, að það eigi að ala önn fyrir honum, ef hann brestur 
getu til þess sjálfur. Þess vegna er hér gert ráð fyrir, að hver verði sveitfastur 
þar, sem hann á lögheimili, þá er hann verður styrks þurfandi.

Þurfam annaflutningarnir hafa löngum þótt ómannúðlegir, enda mikið 
hættir, en verði ofannefnt ákvæði samþykkt, þá hverfur að mestu ástæðan fyrir 
þurfam annafiutningunum , og er því lagt til, að þeir séu gerðir óheimilir að Iög- 
um, svo tryggt sé, að þeir eigi sér ekki stað.


